
საქართველოს სახალხო დამცველის აპარატის 

სატენდერო კომისიის 

 

ს ხ დ ო მ ი ს   ო ქ მ ი  №1  

 
ქ. თბილისი                                                                                                                            12 ივლისი, 2021 წ. 

                                                                                                                     

საქართველოს სახალხო დამცველის აპარატის სატენდერო კომისიის სხდომას თავმჯდომარეობდა თამარ 

გვარამაძე – საქართველოს სახალხო დამცველის პირველი მოადგილე. 

 

სხდომას ესწრებოდნენ: 

 

სატენდერო კომისიის წევრები: 

1. ეკატერინე სხილაძე - სახალხო დამცველის მოადგილე. 

2. დავით მანაგაძე - ანალიტიკური დეპარტამენტის სტატისტიკის სამმართველოს უფროსი.  

3. ილია ჭანტურაია - დასაშვებობისა და რეაგირების დეპარტამენტის უფროსი. 

 

სხდომას ასევე ესწრებოდნენ სატენდერო კომისიის აპარატის წევრები: 

1. მაია ლიპარტელიანი - სამართლებრივი უზრუნველყოფისა და ადამიანური რესურსების მართვის 

დეპარტამენტის უფროსი. 

2. მარიამ კვიციანი - ადმინისტრაციული და ფინანსური დეპარტამენტის უფროსი. 

3. ნინო ჟორჟოლიანი - ადმინისტრაციული და ფინანსური დეპარტამენტის მთავარი სპეციალისტი. 

 

სხდომა გახსნა სატენდერო კომისიის თავმჯდომარემ, თამარ გვარამაძე, რომელმაც დაადასტურა 

კომისიის უფლებამოსილება შეუდგეს მუშაობას, სატენდერო კომისიის წევრებს გააცნო „სახელმწიფო 

შესყიდვების შესახებ“ საქართველოს კანონისა და სახელმწიფო შესყიდვების სააგენტოს თავმჯდომარის  

2017 წლის 14 ივნისის  №12 ბრძანებით დამტკიცებული  ,,ელექტრონული ტენდერის ჩატარების წესის“ 

ფარგლებში სამოქმედო წესები და განისაზღვრა დღის წესრიგი. 

 

სხდომის დღის წესრიგი: 

ქვემოთ დასახელებული ობიექტების შესასყიდად ელექტრონული ტენდერის გამოცხადებისათვის 

კანონმდებლობით განსაზღვრული სატენდერო დოკუმენტაციის განხილვა (მათ შორის, შესყიდვების 

ობიექტებზე სატენდერო წინადადების ფასის კლების ბიჯის განსაზღვრა) და დამტკიცება: 

 

კორონავირუსული დაავადების (COVID-19) გავრცელების პრევენციის მიზნით სახალხო 

დამცველის აპარატის თანამშრომლების სამედიცინო ტესტირების (PCR და სწრაფი ტესტი 

(ანტიგენი)) მომსახურების სახელმწიფო შესყიდვა (CPV 85148000 - მომსახურებები სამედიცინო 

ანალიზების სფეროში), შესყიდვის სავარაუდო ღირებულება შეადგენს 15,000.00 (თხუთმეტი 

ათასი) ლარს, პრეისკურანტის სავარაუდო ღირებულება შეადგენს 120.00 ლარს, ფასის კლების 

ბიჯი - 2.00 (ორი) ლარს. 

სატენდერო კომისიის წევრებმა ერთხმად დაამტკიცეს დღის წესრიგი: 

 

სატენდერო კომისიამ მოისმინა: 

სატენდერო კომისიის აპარატის წევრმა ნინო ჟორჟოლიანმა სატენდერო კომისიას გააცნო სახელმწიფო 

შესყიდვების 2021 წლის გეგმით გათვალისწინებული ზემოაღნიშნული მომსახურების შესასყიდად 

ელექტრონული ტენდერის გამოცხადებისთვის განსაზღვრული სატენდერო დოკუმენტაცია, კერძოდ: 

მომსახურების აღწერა (ტექნიკური დავალება), მომსახურების გაწევის ვადა, მომსახურების გაწევის 

ფორმა და ადგილი, ინფორმაცია შესყიდვის ობიექტის წარმოშობის წყაროსთან და მწარმოებელთან 

დაკავშირებით, პრეტენდენტის გამოცდილებასთან დაკავშირებული მოთხოვნები, ლიცენზიასთან, 

სტანდარტებთან, აკრედიტაციასთან, ხარისხის შესაბამისობასთან და სხვ. დოკუმენტებთან 

დაკავშირებული მოთხოვნები, ქვეკონტრაქტორთან დაკავშირებული მოთხოვნები, ფასწარმოქმნის 

ადეკვატურობის მოთხოვნა და ანგარიშსწორების განხორციელების პირობები და ვადები. 

 

მანვე აღნიშნა: „განხორციელდა ფასთა კვლევა საქართველოს სახალხო დამცველის აპარატის 

თანამშრომლებისთვის სამედიცინო ტესტირების (PCR და სწრაფი ტესტი (ანტიგენი)) მომსახურების 

შესყიდვის მიზნით. ფასთა კვლევაში მონაწილეობა მიიღო სამმა კომპანიამ, რომელთა პრეისკურანტის 

ფასები წარმოადგენს შემდეგს: I კომპანიის ფასი - 120.00 ლარი, II კომპანიის - 140.00 ლარს, III კომპანიის - 

155.00 ლარს.“ 

 
სატენდერო კომისიის მსჯელობა:   

სატენდერო კომისიამ განიხილა სამედიცინო ტესტირების მომსახურების შესასყიდად ელექტრონული 

ტენდერების გამოცხადებისთვის წარმოდგენილი სატენდერო დოკუმენტაცია. სატენდერო კომისიის 

თავმჯდომარემ თამარ გვარამაძემ აღნიშნა, რომ სატენდერო დოკუმენტაცია შეესაბამება საქართველოს 

კანონმდებლობით დადგენილ მოთხოვნებს და არ საჭიროებს ცვლილებებსა და დამატებებს. 

სატენდერო კომისია მიზანშეწონილად მიიჩნევს, რომ შესყიდვის სავარაუდო ღირებულება 

განისაზღვროს 15,000.00 (თხუთმეტი ათასი) ლარით, პრეისკურანტის სავარაუდო ღირებულება - 120.00 

ლარით, ხოლო ფასის კლების ბიჯი - 2.00 (ორი) ლარით. 

 

სატენდერო კომისიამ კენჭი უყარა და ერთხმად დაადგინა: 

1. დამტკიცდეს შემდეგი სატენდერო დოკუმენტაცია: კორონავირუსული დაავადების (COVID-19) 

გავრცელების პრევენციის მიზნით სახალხო დამცველის აპარატის თანამშრომელის სამედიცინო 

ტესტირების (PCR და სწრაფი ტესტი (ანტიგენი)) მომსახურების სახელმწიფო შესყიდვა (CPV 

85148000 - მომსახურებები სამედიცინო ანალიზების სფეროში), შესყიდვის სავარაუდო 

ღირებულება შეადგენს 15,000.00 (თხუთმეტი ათასი) ლარს, პრეისკურანტის სავარაუდო 

ღირებულება შეადგენს 120.00 ლარს, ფასის კლების ბიჯი - 2.00 (ორი) ლარს. 

2. საქართველოს სახალხო დამცველის აპარატის სატენდერო კომისიის აპარატის წევრს 

(საქართველოს სახალხო დამცველის აპარატის უფლებამოსილ პირს) – ნინო ჟორჟოლიანს 

დაევალოს კომისიის მიერ დამტკიცებული ელექტრონული სატენდერო პირობების გამოქვეყნება 

სახელმწიფო შესყიდვების სააგენტოს ერთიან ელექტრონულ სისტემაში და სატენდერო 

განცხადებასთან ერთად წინამდებარე ოქმის ატვირთვა. 

 

სატენდერო კომისია: 

 

კომისიის თავმჯდომარე:  

                                                                                 

თამარ გვარამაძე                       ________________________________ 

  

კომისიის წევრები: 

ეკატერინე სხილაძე                  ________________________________ 

 

დავით მანაგაძე                         ________________________________ 

 

ილია ჭანტურაია                       ________________________________ 

 

აპარატის წევრი: 

მაია ლიპარტელიანი                ________________________________ 

 

მარიამ კვიციანი                        ________________________________ 

 

ნინო ჟორჟოლიანი                    ________________________________ 

